
4.15 Sed tamen recordatione nostrae amicitiae sic fruor ut beate vixisse videar, quia
cum Scipione vixerim, quocum mihi coniuncta cura de publica re et de privata fuit,
quocum et domus fuit et militia communis et, id in quo est omnis vis amicitiae,
voluntatum, studiorum, sententiarum summa consensio.

Iam hoc fere scitis omnes quantam vim habeat ad coniungendas amicitias
studiorum ac naturae similitudo. (Pro Cluentio 46)

6.20 Est enim amicitia nihil aliud nisi omnium divinarum humanarumque rerum cum
benevolentia et caritate consensio;

21.80 est enim is qui est tamquam alter idem.

14.50 quod recte addi potest, nihil esse quod ad se rem ullam tam alliciat et attrahat
quam ad amicitiam similitudo? concedetur profecto verum esse, ut bonos boni diligant
adsciscantque sibi quasi propinquitate coniunctos atque natura.

Vetus est enim lex illa iustae veraeque amicitiae quae mihi cum illo iam diu est, ut

idem amici semper velint, neque est ullum amicitiae certius vinculum quam
consensus et societas consiliorum et voluntatum. (Pro Plancio, 5)

vita autem victusque communis, consilia, sermones, cohortationes, consolationes,

interdum etiam obiurgationes in amicitiis vigent maxime, estque ea iucundissima
amicitia, quam similitudo morum coniugavit. (De Off. 1, 58)

et Lucullus mihi versatur ante oculos, vir cum virtutibus omnibus excellens, tum
mecum et amicitia et omni voluntate sententiaque coniunctus. (De Fin. 3, 8)

15.55 tamen vita inculta et deserta ab amicis non possit esse iucunda.

quod quia nullo modo sine amicitia firmam et perpetuam iucunditatem vitae tenere
possumus neque vero ipsam amicitiam tueri, nisi aeque amicos et nosmet ipsos
diligamus, idcirco et hoc ipsum efficitur in amicitia, et amicitia cum voluptate
conectitur. (De Finibus book 1, 67)

23.88 Verum ergo illud est quod a Tarentino Archyta, ut opinor, dici solitum nostros
senes commemorare audivi ab aliis senibus auditum: 'si quis in caelum ascendisset
naturamque mundi et pulchritudinem siderum perspexisset, insuavem illam

admirationem ei fore; quae iucundissima fuisset, si aliquem, cui narraret, habuisset.' Sic
natura solitarium nihil amat semperque ad aliquod tamquam adminiculum adnititur;
quod in amicissimo quoque dulcissimum est.

nam cum solitudo et vita sine amicis insidiarum et metus plena sit, ratio ipsa monet

amicitias comparare, quibus partis confirmatur animus et a spe pariendarum
voluptatum seiungi non potest. (De Fin. 1, 66)

quam huic erat miserum carere consuetudine amicorum, societate victus, sermone

omnino familiari, homini praesertim docto a puero et artibus ingenuis erudito,
musicorum vero perstudioso; poétam etiam tragicum — (Tusc. Disput. 5, 63)

5.18 Sed hoc primum sentio, nisi in bonis amicitiam esse non posse;

5.19. Qui ita se gerunt, ita vivunt ut eorum probetur fides, integritas, aequitas,
liberalitas, nec sit in eis ulla cupiditas, libido, audacia, sintque magna constantia, ut ii
fuerunt modo quos nominavi, hos viros bonos, .....

Magnum est enim eadem habere monumenta maiorum, eisdem uti sacris, sepulchra
habere communia. Sed omnium societatum nulla praestantior est, nulla firmior, quam
cum viri boni moribus similes sunt familiaritate coniuncti; illud enim honestum, quod

saepe dicimus, etiam si in alio cernimus, [tamen] nos movet atque illi in quo id inesse
videtur amicos facit. (De Off. 1, 55)

Nihil autem est amabilius nec copulatius, quam morum similitudo bonorum; in quibuse
nim eadem studia sunt, eaedem voluntates, in iis fit, ut aeque quisque altero delectetur
ac se ipso, efficiturque id, quod Pythagoras vult in amicitia, ut unus fiat ex pluribus.
Magna etiam illa communitas est, quae conficitur ex beneficiis ultro et citro datis

acceptis, quae et mutua et grata dum sunt, inter quos ea sunt firma devinciuntur
societate. (De Off. 1, 56)

13.48 Neque enim sunt isti audiendi qui virtutem duram et quasi ferream esse quandam
volunt; quae quidem est cum multis in rebus, tum in amicitia tenera atque tractabilis, ut
et bonis amici quasi diffundatur et incommodis contrahatur. Quam ob rem angor iste,

qui pro amico saepe capiendus est, non tantum valet ut tollat e vita amicitiam, non plus
quam ut virtutes, quia non nullas curas et molestias adferunt, repudientur.

8.26 Laelius: Amor enim, ex quo amicitia nominata est, princeps est ad benevolentiam
coniungendam.

carum ipsum verbum est amoris, ex quo amicitiae nomen est ductum; (Cic. DND 1,
122)

21.79 Digni autem sunt amicitia quibus in ipsis inest causa cur diligantur.

8.27 Quapropter a natura mihi videtur potius quam ab indigentia orta amicitia,

applicatione magis animi cum quodam sensu amandi quam cogitatione quantum illa res
utilitatis esset habitura.

14.48 Cum autem contrahat amicitiam, ut supra dixi, si qua significatio virtutis eluceat,
ad quam se similis animus applicet et adiungat, id cum contigit, amor exoriatur necesse
est.

8.28 Nihil est enim virtute amabilius, nihil quod magis adliciat ad diligendum, quippe

cum propter virtutem et probitatem etiam eos, quos numquam vidimus, quodam modo
diligamus.

27.100 Virtus, virtus, inquam, C. Fanni, et tu, Q. Muci, et conciliat amicitias et
conservat. In ea est enim convenientia rerum, in ea stabilitas, in ea constantia; amare
autem nihil est aliud nisi eum ipsum diligere, quem ames, nulla indigentia, nulla

utilitate quaesita; quae tamen ipsa efflorescit ex amicitia, etiamsi tu eam minus secutus
sis.

quantum memoria repetere praeterita possum, nemo est mihi te amicus antiquior. sed
vetustas habet aliquid commune cum multis, amor non habet. dilexi te quo die

cognovi, meque a te diligi iudicavi. ( Ad Fam. 11.27)

Amicitiae autem caritate et amore cernuntur; (De Partitione Oratoria 88)

Ubi illa sancta amicitia, si non ipse amicus per se amatur toto pectore, ut dicitur? (De
Leg. 1,49)

etiamsi nulla sit utilitas ex amicitia, tamen ipsi amici propter se ipsos amentur. (De
Fin. 1, 69)

Amicitiae vero locus ubi esse potest aut quis amicus esse cuiquam, quem non ipsum

amet propter ipsum? (De Fin. 2, 78)

quid autem est amare, e quo nomen ductum amicitiae est, nisi velle bonis aliquem

affici quam maximis, etiamsi ad se ex iis nihil redundet? (Cic. De Fin. 2, 78)

an vero, si fructibus et emolumentis et utilitatibus amicitias colemus, si nulla caritas
erit, quae faciat amicitiam ipsam sua sponte, vi sua, ex se et propter se expetendam,

dubium est, quin fundos et insulas amicis anteponamus? (Cic. De Fin. 2, 83)

ne optandum quidem est in amicitia, ut me ille plus quam se, ego illum plus quam
me; perturbatio vitae, si ita sit, atque officiorum omnium consequatur. (Tusc. Disput.3,

73)

18.65 Firmamentum autem stabilitatis constantiaeque eius, quam in amicitia quaerimus,
fides est; nihil est enim stabile quod infidum est. Simplicem praeterea et communem et
consentientem, id est qui rebus isdem moveatur, eligi par est, quae omnia pertinent ad
fidelitatem; neque enim fidum potest esse multiplex ingenium et tortuosum, neque
vero, qui non isdem rebus movetur naturaque consentit, aut fidus aut stabilis potest
esse.

6.22 Quid dulcius quam habere quicum omnia audeas sic loqui ut tecum?

24.89 Sed nescio quo modo verum est, quod in Andria familiaris meus dicit:
Obsequium amicos, veritas odium parit.

Nam neque mandat quisquam fere nisi amico neque credit nisi ei quem fidelem putat.
(Pro Ros. Amer. 112)

si esset in iis fides in quibus summa esse debebat, non laboraremus. (ad Fam. 1, 1, 4)

quam omnia essent ex sententia, si nobis animus, si consilium, si fides eorum quibus
credidimus, non defuisset! (ad Att. 3, 20, 1)

Perditissimi est igitur hominis simul et amicitiam dissolvere et fallere eum qui laesus

non esset, nisi credidisset. (Pro Ros. Amer. 112)
a3 Yl 53k lall (S Al (e gasg dlaall (e Gty oA Gl ) Gl 2l e

"

S
A aagi o e Ay cchmall ol lany pall HuSl) diley dlaall Cilaly sl (ag
cililse US (8 Oppded Al o ey DAYl ABD o Glay sed adlll (a)l e

PelBaaY) G DAY el g Al Al e AGY) Gy Gy e gt

te tamen oramus, quibuscumgque erimus in terris, ut nos liberosque nostros ita tueare ut
amicitia nostra et tua fides postulabit. (ad Fam. 2, 16, 7)

sed cum te ex adulescentia tua in amicitiam et fidem meam contulisses, semper te non
modo tuendum mihi sed etiam augendum atque ornandum putavi. (ad Fam. 7, 17, 2)

quibus enim pro meis immortalibus beneficiis carissima mea salus et meae fortunae
esse debebant, cum propter eorum scelus nihil mihi intra meos parietes tutum, nihil insi
diis vacuum viderem, novarum me necessitudinum fidelitate contra veterum perfidiam
muniendum putavi. (ad Fam. 4, 14, 3)

Pomptinus, qui a te tractatus est praestanti ac singulari fide, cuius tui benefici sum ego t
estis, praestat tibi memoriam benevolentiamque quam debet. (ad Fam. 3, 10, 3)

si honos is fuit, maiorem tibi habere non potui; si fides, maiorem tibi habui quam
paene ipsi mihi; (ad Fam. 5, 20, 2)

me tuorum consiliorum adiutorem, dignitatis fautorem, omnibus in rebus tibi
amicissimum fidelissimumque cognosces. (ad Fam. 10, 10, 2)

atque utebar familiarissime Caesare, Pompeium faciebam plurimi; sed erat meum
consilium cum fidele Pompeio tum salutare utrique. (ad Fam. 6, 6, 4)

cum viderem me a Caesare honorificentissime tractari et unice diligi hominisque
liberalitatem incredibilem et singularem fidem nossem, sic ei te commendavi et
tradidi ut gravissime diligentissimeque potui. (ad Fam. 7, 17, 2)

Tandem aliquando Romae esse coepimus. quid defuit nostrae familiaritati?
in maximis rebus, quonam modo gererem me adversus Caesarem, usus tuo consilio
sum, in reliquis officio. (ad Fam. 11, 27, 5)

S 8 dala ¢ saYl pal b Shareall Liblaa el S 3L L Leg) 8 1l Wy Bl !
LAl Y elada) S (GAY) HeaY) b chysdiar Criniad ¢« yead aa lala
Oesile 1368 4ildy s Bipea ool (B Ohel i Bl Cige Gl Y eliglly (DRY
zoot GaSs ) Aald) Jal a GasliSsl 4ndd 8 g9 i pellial Fondll Gulaa (8 Cigaa
0B gl ands gl b aly (Ogyded sgin ey Canseantl medl aY) 138y ¢ uad
rad Joty 13glg Bladl (358 sareal sligl e S

Sed te, hominem doctissimum, non fugit, si Caesar rex fuerit, quod mihi quidem
videtur, in utramque partem de tuo officio disputari posse, vel in eam qua ego soleo
uti, laudandam esse fidem et humanitatem tuam qui amicum etiam mortuum diligas,

vel in eam qua non nulli utuntur, libertatem patriae vitae amici anteponendam. (ad Fam.
11,27, 8)

Nota enim mihi sunt quae in me post Caesaris mortem contulerint. vitio mihi dant

quod mortem hominis necessari graviter fero atque eum quem dilexi perisse indignor;

aiunt enim patriam amicitiae praeponendam esse, proinde ac si iam vicerint obitum

eius rei publicae fuisse utilem. sed non agam astute: fateor me ad istum gradum
sapientiae non pervenisse. neque enim Caesarem in dissensione civili sum

secutus, sed amicum, quamquam re offendebar, tamen non deserui, neque bellum
umquam civile aut etiam causam dissensionis probavi, quam etiam nascentem
exstingui summe studui. itaque in victoria hominis necessari neque honoris neque
pecuniae dulcedine sum captus, quibus praemiis reliqui, minus apud eum quam
ego cum possent, immoderate sunt abusi. (ad Fam. 11, 28, 1)

At ludos quos Caesaris victoriae Caesar adulescens fecit curavi. at id ad privatum
officium, non ad statum rei publicae, pertinet. quod tamen munus et hominis

amicissimi memoriae atque honoribus praestare etiam mortui debui et optimae spei
adulescenti ac dignissimo Caesare petenti negare non potui. (ad Fam. 11, 28, 1)

9.29 Quam si qui putant ab imbecillitate proficisci, ut sit per quem adsequatur quod
quisque desideret, humilem sane relinquunt et minime generosum, ut ita dicam, ortum
amicitiae, quam ex inopia atque indigentia natam volunt. Quod si ita esset, ut quisque
minimum esse in se arbitraretur, ita ad amicitiam esset aptissimus; quod longe secus
est.

14.51 Atque etiam mihi quidem videntur, qui utilitatum causa fingunt amicitias,
amabilissimum nodum amicitiae tollere. Non enim tam utilitas parta per amicum quam
amici amor ipse delectat, tumque illud fit, quod ab amico est profectum, iucundum, si
cum studio est profectum; ...Non igitur utilitatem amicitia, sed utilitas amicitiam secuta
est.

Idcirco amicitiae comparantur ut commune commodum mutuis officiis gubernetur.
(Pro Ros. Amer. 111)

Nam mihi cum viris fortibus qui censores proxime fuerunt ambobus est amicitia;
cum altero vero, sicuti plerique vestrum sciunt, magnus usus et summa utriusque

officiis constituta necessitudo est. (Pro Cluentio 117)

hic, quia de civilibus causis loquimur, fructus ad amicitiam adiungimus, ut eorum

quoque causa petenda videatur, (De Invent. 2, 167)

sunt qui propter utilitatem modo petendam putant amicitiam; sunt qui

propter se solum; sunt qui propter se et utilitatem. (De Invent. 2, 167)

Utilitatis causa amicitia est quaesita. (De Fin. 2, 84)

amicitiarum autem ratio, quoniam partim sunt religionibus iunctae, partim non sunt,
et quia partim veteres sunt, partim novae, partim ab illorum, partim ab nostro

beneficio profectae, partim utiliores, partim minus utiles, ex causarum dignitatibus,
extemporum opportunitatibus, ex officiis, ex religionibus, ex vetustatibus habebitur.

(De Invent. 2, 168)

Qui etiam deserendus et abiciendus est, desperatis emolumentis et fructibus; quo quid

potest dici immanius? (De Leg. 1, 49)

Manebit ergo amicitia tam diu, quam diu sequetur utilitas, et, si utilitas amicitiam
constituet, tollet eadem. (De Fin. 2, 78)

sed quid ages tandem, si utilitas ab amicitia, ut fit saepe, defecerit? (De Fin. 2, 79)

quam si ad fructum nostrum referemus, non ad illius commoda quem diligemus, non

erit ista amicitia sed mercatura quaedam utilitatum suarum. (DND 1, 122)

de qua Epicurus quidem ita dicit, omnium rerum, quas ad beate vivendum sapientia

comparaverit, nihil esse maius amicitia, nihil uberius, nihil iucundius. (De Fin.1, 65)

e quibus unum mihi videbar ab ipso Epicuro dictum cognoscere, amicitiam a

voluptate non posse divelli ob eamque rem colendam esse, (De Fin. 2, 82)

22.85 repente in medio cursu amicitias exorta aliqua offensione disrumpimus.

10.33 Laelius: Quamquam ille quidem nihil difficilius esse dicebat, quam amicitiam
usque ad extremum vitae diem permanere. Nam vel ut non idem expediret, incidere
saepe, vel ut de re publica non idem sentiretur; mutari etiam mores hominum saepe
dicebat, alias adversis rebus, alias aetate ingravescente.

15.54 Atque hoc quidem videre licet, eos qui antea commodis fuerint moribus,

imperio, potestate, prosperis rebus immutari, sperni ab iis veteres amicitias, indulgeri
novis.

10.35 Magna etiam discidia et plerumque iusta nasci, cum aliquid ab amicis quod
rectum non esset postularetur, ...

10.35 quod qui recusarent, quamvis honeste id facerent, ius tamen amicitiae deserere
arguerentur ab iis quibus obsequi nollent. Illos autem qui quidvis ab amico auderent
postulare, postulatione ipsa profiteri omnia se amici causa esse facturos. Eorum
querella inveterata non modo familiaritates exstingui solere sed odia etiam gigni
sempiterna.

[43] Maxime autem perturbantur officia in amicitiis, quibus et non tribuere, quod recte
possis et tribuere quod non sit aequum, contra officium est. Sed huius generis totius
breve et non difficile pracceptum est. Quae enim videntur utilia, honores, divitiae,
voluptates, cetera generis eiusdem, haec amicitiae numquam anteponenda sunt. At
neque contra rem publicam neque contra ius iurandum ac fidem amici causa vir bonus
faciet, ne si iudex quidem erit de ipso amico; ponit enim personam amici, cum induit
iudicis. Tantum dabit amicitiae, ut veram amici causam esse malit, ut orandae litis
tempus, quoad per leges liceat, accomodet. (De Off. 3.43)

10.34 Sin autem ad adulescentiam perduxissent, dirimi tamen interdum contentione vel
uxoriae condicionis vel commodi alicuius, quod idem adipisci uterque non posset.
Quod si qui longius in amicitia provecti essent, tamen saepe labefactari, si in honoris
contentionem incidissent; pestem enim nullam maiorem esse amicitiis quam in

plerisque pecuniae cupiditatem, in optimis quibusque honoris certamen et gloriae; ex
quo inimicitias maximas saepe inter amicissimos exstitisse.

12.42 Praecipiendum est igitur bonis ut, si in eius modi amicitias ignari casu aliquo

inciderint, ne existiment ita se alligatos ut ab amicis in magna aliqua re publica
peccantibus non discedant;

21.76 Tales igitur amicitiae sunt remissione usus eluendae et, ut Catonem dicere
audivi, dissuendae magis quam discindendae, nisi quaecdam admodum intolerabilis

iniuria exarserit, ut neque rectum neque honestum sit nec fieri possit, ut non statim
alienatio disiunctioque faciunda sit.

magis decere censent sapientes sensim diluere quam repente praecidere. (De Off. 1.
120)

21.78 Quam ob rem primum danda opera est ne qua amicorum discidia fiant; sin tale
aliquid evenerit, ut exstinctae potius amicitiae quam oppressae videantur. Cavendum
vero ne etiam in graves inimicitias convertant se amicitiae; ex quibus iurgia, maledicta,
contumeliae gignuntur. Quae tamen si tolerabiles erunt, ferendae sunt, et hic honos
veteri amicitiae tribuendus,...

si in hominibus eligendis nos spes amicitiae fefellerit, ut vindicemus, missos faciamus,
semper ita vivamus ut rationem reddendam nobis arbitremur. (In Verrem 2.2. 28)

11.36 Quam ob rem id primum videamus, si placet, quatenus amor in amicitia progredi
debeat. Numne, si Coriolanus habuit amicos, ferre contra patriam arma illi cum
Coriolano debuerunt?

11.37 Ti. quidem Gracchum rem publicam vexantem a Q. Tuberone aequalibusque
amicis derelictum videbamus. At C. Blossius Cumanus, hospes familiae vestrae,
Scaevola, cum ad me, quod aderam Laenati et Rupilio consulibus in consilio,
deprecatum venisset, hanc ut sibi ignoscerem, causam adferebat, quod tanti Ti.
Gracchum fecisset ut, quidquid ille vellet, sibi faciendum putaret. Tum ego: 'Etiamne,

si te in Capitolium faces ferre vellet? Numquam' inquit 'voluisset id quidem; sed si
voluisset, paruissem.'

11.39 Igitur ne suspicari quidem possumus quemquam horum ab amico quippiam
contendisse, quod contra fidem, contra ius iurandum, contra rem publicam esset.

12.40 Haec igitur lex in amicitia sanciatur, ut neque rogemus res turpes nec faciamus

rogati. Turpis enim excusatio est et minime accipienda cum in ceteris peccatis, tum si
quis contra rem publicam se amici causa fecisse fateatur.

12.42 Praecipiendum est igitur bonis ut, si in eius modi amicitias ignari casu aliquo

inciderint, ne existiment ita se alligatos ut ab amicis in magna aliqua re publica
peccantibus non discedant;

13. 44 Haec igitur prima lex amicitiae sanciatur, ut ab amicis honesta petamus, amicorum
causa honesta faciamus,

Cum autem in amicitia, quae honesta non sunt, postulabuntur, religio et fides

anteponatur amicitiae; sic habebitur is, quem exquirimus dilectus officii. (De Off. 3.
46)

12.43 Quare talis improborum consensio non modo excusatione amicitiae tegenda non

est sed potius supplicio omni vindicanda est, ut ne quis concessum putet amicum vel
bellum patriae inferentem sequi;

induxerit eum L. Saturnini familiaritas ut amicitiam patriae praeponeret; idcircone

oportuit C. Rabirium desciscere a re publica, non comparere in illa armata multitudine
bonorum, consulum voci atque imperio non oboedire? (Pro Rabirio 23)

Ego quod facio, iudices, cum amicitiae dignitatisque L. Murenae gratia facio, tum me p

acis, oti, concordiae, libertatis, salutis, vitae denique omnium nostrum causa facere cla
mo atque testor. (Pro Murena 78)

5.18 “Sed hoc primum sentio, nisi in bonis amicitiam esse non posse;”

Inde iter Alexandream contra senatus auctoritatem, contra rem publicam et
religiones; (Philip. 2.48.5)

"oamall g
Accipite nunc, quaeso, non ea quae ipse in se atque in domesticum decus impure et

intemperanter, sed quae in nos fortunasque nostras, id est in universam rem publicam, i
mpie ac nefarie fecerit. (Philip. 2.50.10)

quid autem agebatur nisi ne deleri et everti rem publicam funditus velles,(Philip.
2.52.5)

Ut Helena Troianis, sic iste huic rei publicae belli causa, causa pestis atque exiti
fuit. (Philip. 2.55.10)

Equidem dicam ex animo, patres conscripti, quod sentio, et quod vobis audientibus
saepe iam dixi. Si mihi numquam amicus C. Caesar fuisset, si semper iratus, si semper
aspernaretur amicitiam meam seque mihi implacabilem inexpiabilemque praeberet,
tamen ei, cum tantas res gessisset gereretque cotidie, non amicus esse non possem;
cuius ego imperium, non Alpium vallum contra ascensum transgressionemque
Gallorum, non Rheni fossam gurgitibus illis redundantem Germanorum immanissimis
gentibus obicio et oppono; perfecit ille ut, si montes resedissent, amnes exaruissent,
non naturae praesidio sed victoria sua rebusque gestis Italiam munitam haberemus.

(In Pis. 81-82)

